
Lleoliad: Tabernacl, Machynlleth

Cyflwyniad i Bwyllgor Rhanbarth y Canolbarth Cynulliad Cenedlaethol Cymru – Chwefror 1af 
2002

Argyfwng Clwy’r Traed a’r Genau – Yr Effaith ar Ganolbarth ac Arfordir Gorllewin Cymru

- Powys: effaith andwyol! - roedd rhan helaeth o gefn gwlad* y sir ar gau. Gwnaeth 83% o’r 
busnesau a ymatebodd i Arolwg Busnes mis Medi Cwmni Twristiaeth Canolbarth Cymru adrodd fod 
niferoedd yr ymwelwyr wedi disgyn

* yn gyffredinol ni chafwyd llawer o lwyddiant i hyrwyddo ymweliadau i’r trefi

- Ceredigion – mantais anuniongyrchol gyfyngedig i’r ardaloedd arfordirol – ond rhwystrwyd 
cyfyngiadau arwyddocaol ar fynediad i gefn gwlad. Gwnaeth 47% o’r busnesau a ymatebodd i 
Arolwg Busnes Mis Medi Cwmni Twristiaeth Canolbarth Cymru adrodd fod niferoedd yr ymwelwyr 
wedi disgyn.

●     Gwynedd – wedi ei dal rhwng Powys ac Ynys Môn – gwnaeth yr ardaloedd arfordirol 
ymdopi’n bur dda, crewyd rhywfaint o effaith negyddol/ansicrwydd gan gyfyngiadau ar 
fynediad i gefn gwlad. Gwnaeth 16% o’r busnesau a wnaeth ymateb i Arolwg Busnes mis 
Medi Cwmni Twristiaeth Canolbarth Cymru adrodd fod niferoedd yr ymwelwyr wedi disgyn.

Effaith gyffredinol: Gwnaeth busnesau unigol ddioddef colledion ariannol sylweddol o ganlyniad i 
effaith andwyol cau llwybrau cyhoeddus, ynghyd â’r dryswch wrth i’r cyfyngiadau gael eu codi. 
Collwyd hyder mewn marchnad a oedd hyd yma wedi bod yn tyfu’n gynt na gweddill y DG (dengys 
ymchwil annibynnol flaenorol ar ran Partneriaeth Canolbarth Cymru gynydd o 24.5% mewn ail 
wyliau yng Nghanolbarth Cymru)

Cefnogaeth a ddarparwyd gan Gwmni Twristiaeth Canolbarth Cymru i fusnesau graddedig 
Bwrdd Croeso Cymru gan gynnwys aelodau Cwmni Twristiaeth Canolbarth Cymru

a) Cefnogaeth dros y ffôn - cyfarwyddyd a chyngor ymarferol wrth ymateb i bryderon busnesau.



b) Cylchlythyron misol yn darparu cefnogaeth fugeiliol yn cynnwys gwybodaeth 
farchnata, y diweddaraf ar atyniadau, llwybrau, a thraethau wrth i’r sefyllfa parthed 
cyfyngiadau newid. Yn ogystal darparwyd gwybodaeth ymarferol er mwyn delio â 
gwyliau oedd yn cael eu canslo. Cylchredwyd ‘Siartr Twristiaeth’ Bwrdd Croeso Cymru 
a chanllawiau’r Cynulliad i holl fusnesau twristaidd hysbys Canolbarth ac Arfordir 
Gorllewin Cymru. Hyrwyddo holl linellau cymorth a gwefannau perthnasol.

c) Cyswllt dyddiol â’r diwydiant trwy gyfrwng ebost a ffynonellau eraill.

ch) Gwasanaeth gwybodaeth a chyfleusterau archebu gwyliau canolog ar gyfer Canolbarth, De a 
Gorllewin Cymru.

d) Gwefan: Tudalennau cyhoeddus – gwybodaeth ar beth oedd yn agored (hefyd ar gael i’r 
diwydiant ar gyfer darparu gwybodaeth i’w cwsmeriaid)

Adran fasnach – cyngor ariannol a chyngor busnes gyda diweddariadau rheolaidd (roedd Cwmni 
Twristiaeth Canolbarth Cymru yn chwilota’n rheolaidd ymhlith yr amrywiol ffynonellau gwybodaeth 
er mwyn darparu gwybodaeth i’r gyfer y diwydiant

2) Cefnogaeth Ranbarthol i’r Bwrdd Croeso (a’r Cynulliad Cenedlaethol) gan Gwmni 
Twristiaeth Canolbarth Cymru

a) Arolygon masnach rhanbarthol a chyfathrebu cyson gyda busnesau er mwyn darparu 
gwybodaeth i’r Bwrdd Croeso a’r Cynulliad (trwy’r Bwrdd Croeso)

b) Cyfarfodydd cyfarwyddo uniongyrchol a Chadeirydd y Bwrdd Croeso a Mike German AC

c) Gwnaeth Cwmni Twristiaeth Canolbarth Cymru drefnu cyfarfod ar fyr rybudd yn Y Trallwng er 
mwyn i fusnesau twristaidd gyflwyno tystiolaeth uniongyrchol i Rhodri Morgan, Paul Murphy a 
Carwyn Jones.

ch) Canolfan alw rhanbarthol i ddarparu cyngor ac archebu gwyliau

d) Cylchredeg Siartr Twristiaeth y Bwrdd Croeso a chanllawiau’r Cynulliad Cenedlaethol i holl 
fusnesau twristiaeth hysbys Canolbarth ac Arfordir Gorllewin Cymru.

3) Cydlynu ag Awdurdodau Lleol Canolbarth Cymru – Powys, Ceredigion ac ardal 
Meirionnydd yng Ngwynedd, cyrff sectoraidd a grwpiau Adfer Gwledig.

Cydweithredu, cefnogi a chyfrannu mewn cyfarfodydd cyhoeddus, cyfarfodydd/cynadleddau lleol a 
chenedlaethol

 



Adfywio’r Diwydiant

Mae Cwmni Twristiaeth Canolbarth Cymru yn gwerthfawrogi cefnogaeth ariannol y Cynulliad 
Cenedlaethol trwy amrywiol gynlluniau ariannol ar gyfer y diwydiant.

1) Cais pellach am ostyngiad trethi ar gyfer y busnesau hynny a gafodd eu heffeithio’n andwyol yn 
ystod 2002/2003 h.y. Powys.

2) Cais am/angen am gyllideb ar gyfer marchnata rhanbarthol ar gyfer yr ardaloedd hynny

3) Cymorth i fusnesau sy’n cael eu dal nol gan incwm isel i uwchraddio eu cynnyrch ar frys 

4) Gwella dirnadaeth mynediad i gefn gwlad yn enwedig ym Mhowys.

Rôl Cwmni Twristiaeth Canolbarth Cymru

Corff aelodaeth, nad yw’n gwneud elw, yw Cwmni Twristiaeth Canolbarth Cymru sy’n cynrychioli ac 
yn cefnogi’r diwydiant twristiaeth, gan gynnwys yr Awdurdodau Lleol, ar draws rhanbarth y 
Canolbarth.

Gwnaeth argyfwng clwy’r traed a’r genau amlygu’r rhan hanfodol rydym yn chwarae yn y diwydiant. 
Rydym yn falch o’r ffordd y gwnaethom gefnogi a chynghori ein haelodau a’r diwydiant yn 
gyffredinol yn ystod y cyfnod anodd hwn.

Er gwaetha hyn, mae dyfodol Cwmni Twristiaeth Canolbarth Cymru yn ansicr. Sefydlwyd y cwmni 
yn 1991 gan Fwrdd Croeso Cymru ac fe dderbyniodd gyllid craidd gan y Bwrdd i’w alluogi i 
ymgymryd ag ystod eang o dasgau cynrychioladol, cyd-lynol, marchnata a datblygu ar ran y Bwrdd 
yng Nghanolbarth Cymru. O Ebrill 1af 2002 bydd y cyllid craidd hwn yn dod i ben ac o ganlyniad 
mae dyfodol y cwmni a 12 o swyddi yn y fantol.

Mae’r Bwrdd Croeso yn awr wedi sefydlu corff newydd – y Partneriaeth Twristiaeth Rhanbarthol. 
Credwn y bydd y Partneriaeth yn contractio allan llawer o weithgareddau’r Bwrdd Croeso yn y 
rhanbarth. O ganlyniad i’w arbenigedd a’i brofiad helaeth mae Cwmni Twristiaeth Canolbarth 
Cymru yn disgwyl ennill llawer o’r cytundebau hyn ac o ganlyniad bydd hyn yn lleddfu rhywfaint ar 
golled y cyllid craidd.

Credwn y bydd yna fwlch o ryw 3 – 6 mis cyn y bydd y contractau newydd mewn lle ac yn ystod y 
cyfnod hwn bydd y diwydiant twristiaeth yn y rhanbarth yn colli gwasanaeth a bydd dyfodol Cwmni 
Twristiaeth Canolbarth Cymru yn cael ei fygwth gan doriad yn y llif-arian. Mae agen cymorth y 
Cynulliad Cenedlaethol i osgoi hyn. 

Mae’r diwydiant twristiaeth yng Nghanolbarth Cymru, er wedi ei wanhau gan glwy’r traed a’r genau, 
yn wydn ac yn flaengar. Mae angen corff aelodaeth rhanbarthol cryf ar y diwydiant, i gyflenwi 
gwasanaethau angenrheidiol, i ymgymryd â gwaith marchnata rhanbarthol ac i fod yn gefn pan 



ddaw’r argyfwng nesaf.

 

Bob Morgan

Cyfarwyddwr Marchnata

 


	Local Disk
	Cyflwyniad i Bwyllgor Rhanbarth y Canolbarth Cynulliad Cenedlaethol Cymru


